
Farg‘ona ICHSHUI kasb-hunar maktabi 

Ingliz tili fani o‘qituvchisi 

Muhammadjonov Asadbek Dilshodjon o‘g’li  

 

Annotasiya: Bosh o‘zlashtiruvchi o‘quvchilar uchun ingliz tilini o‘qitish  mashqlari  va  

ulardan foydalanishning innovatsion pedagogik texnologiyalarixaqida ma’lumotlar berilgan. 

Kalit so‘zlar:  mashqlar sistemasi, nazoratdagi mashq, kommunikativ mashq, 

texnologiya,  pedagogik texnologiya, ped-texnologiya, kommunikasiya, interaksiya, 

almashtiriladigan jadval. 

 

Ingliz tilini o„qitish uchun bosh o„zlashtiruvchi o„quvchilar uchun innovatsion pedagogik 

texnologiyalardan foydalanish quyidagi mashqlar orqali amalga oshirilishi mumkin. 

Interaktiv darsliklar, o„quvchilarga qiziqarli va interaktiv darslar tajribasini taqdim etadi. 

Bu darsliklar o„quvchilarni qatnashishga ilhomlantiradi va o„zlashtiruvchi o„quvchilar uchun 

qiziqarli bo„lishi va o„rganishni osonroq qiladi. 

O„zlashtirilgan ta‟lim platformalari, o„quvchilarni boshqarishga yordam beradi va ularni 

o„zlashtirilgan dasturlar orqali ingliz tilini o„rganishga yondashadi. Bu platformalar 

o„quvchilarga shaxsiy ta‟lim yo„nalishlarini tanlash imkoniyatini beradi. 

Online ma'ruzalar va vebinarlar, o„quvchilarga ingliz tilini o„rganishda yordam beradigan 

interaktiv darslar va mashqlar tajribasini taqdim etadi. Bu usul, bosh o„zlashtiruvchi 

o„quvchilar uchun qulaydir, chunki ular istalgan vaqtda va istalgan joyda darslarini olishlari 

mumkin. 

Ingliz tilini o„rganish uchun mobil ilovalar, o„quvchilarni boshqarish va motivatsiyani 

oshirishga yordam beradi. Bu ilovalar orqali o„quvchilar, ularning ingliz tilini o„rganish 

jarayonida yordam beradigan interaktiv mashqlar va testlar orqali o„zlashtirilgan ta‟limni 

amalga oshirishlari mumkin. 

Sotsial media platformalari, bosh o„zlashtiruvchi o„quvchilar uchun ingliz tilini 

o„rganishda yordam beradigan birinchi klass resurslari va interaktiv darslar tajribasini taqdim 

etadi. Sotsial media platformalari, o„quvchilarni motivatsiyalash va ularni ingliz tilini 

o„rganishga ilhomlantirishga yordam beradi. 

Mashqning  qisqacha  ta‟rif-tasnifidan  so„ng  ingliz tili  metodistlari  orasida 

munozaralarga sabab bo„layotgan «mashqlar sistemasi» atamasini ko„rib chiqamiz. Hozirgacha  

mashqlar  sistemasi  uning  tarkibiy  qismlari,  mashqlar  sistemasining tasnifi  borasida  bir  

qancha  lingvistik,  psixolingvistik,  didaktik  va  pedagogik tadqiqot  ishlari  olib  borilgan  

(I.V.Raxmanov, V.A.Buxbinder, N.I.Gez, M.S.Ilin, J.J.Jalolov,  I.M.Berman  va  b.). Masalan, 

Raxmanov  barcha mashqlarni  lingvistik  nuqtaiy  nazardan  til  va  nutq  mashqlari  nomi  

bilan  yuritgan.  V.A.Buxbinder  psixolingvistik  nuqtaiy  nazardan mashqlarni:   

a)  bilim  o„rgatadigan  informatsion;  

b)  til materialini o„rgatish orqali ko„nikma shakllantiradigan operatsion;  

d) nutqiy  malaka hosil qilish uchun bajariladigan motivatsion guruhlarga ajratadi.   

   J.Jalolov, T.Sattorov va A.Soynazarov kabi o„zbek metodistlari esa ingliz tili  mashqlar  

sistemasini  didaktik  nuqtaiy  nazardan  shakllantiruvchi,  rivojlantiruvchi va  

takomillashtiruvchi  turlarini  aniqlashgan.  I.A.Gruzinskaya  darsliklardagi mashqlarni 

fonetik-orfografik, grammatik, lug„at bilan  ishlash, bilim, ko„nikma va malakalarni  

takomillashtirishga  qaratilgan  mashqlarga  ajratadi.  A.M.Jarova zamonaviy  darslik  

majmualardagi  mashqlar  ratsionining  bo„sh o„zlashtiruvchi o„quvchilarni o„quv-bilish 

faolligini oshirishdagi salohiyatiga e‟tibor qaratgan. Sh.Ubaydullayev  mashqlar  sistemasini  

quyidagicha  tasniflaydi:   

-til  materialini  o„zlashtirishga ko„ra:  fonetik,  grammatik,  leksik mashqlar;  

-nutq  faoliyati  turlarini  egallashda qo„llanishiga  ko„ra:  tinglab  tushunish,  gapirish,  

o„qish  va  yozishga  o„rgatish mashqlari;  

-lingvistik  materialga  ko„ra:  til  va  nutq  mashqlari;  

-bilim, ko„nikma  va  malaka  hosil  qilishiga  ko„ra:  tayyorlov  va  amaliy  mashqlar; -

bajarilish  joyiga  ko„ra:  sinfda,  uyda,  laboratoriyada  bajariladigan  mashqlar;  

-nutq  shakli  va  usuliga  ko„ra:  og„zaki  va  yozma  nutq mashqlari;  

-tillar  soniga ko„ra:  bir  tilli  va  ikki  tilli  mashqlar;  

-amallarni  mustahkamlashga  ko„ra:  

-   biriktirish,  o„zgartirish   

–  reproduktiv,  tanlash,  guruhlash,  o„xshatish,  farqlash   

– retseptiv  mashqlar.  

Yordamchi  vositalar  ishlatilishiga  ko„ra:  ko„rgazmalilik, texnika  vositalari,  

programmalashtirish  elementlari  yordamida  bajariladigan mashqlar; o„zlashtirish  

bosqichlaridan  kelib  chiqishiga  ko„ra:  dastlabki egallash, mashq qilish, amaliyot, takrorlash, 

nazorat qilish mashqlari.  

Ma‟lumki,  mashq  tarkibiga  til  materiali,  mavzu,  matn,  til  texnikasi,  til  qoidalari  

kiradi. Mashqning  talabi  va materiali mavjud. Talab  yuz  foiz mashqda berilsa, material 

ochiq va yashirin ko„rinishida bo„lishi mumkin. Darslikda mavjud matn,  jumla,  so„z  va  

undagi  harflarni  o„quvchi  talaffuz  etishi,  og„zaki  nutqda qo„llashi mashq materiali bo„lsa, 

mashqlarga qo„yiladigan talab uning sarlavhasida  “tinglang va  takrorlang”, “tinglang va 

bajaring” va h.k. kabi  jumlalar ko„rinishida  namoyon bo„ladi.   

Bizningcha,  bo„sh o„zlashtiruvchi o„quvchilari  uchun  tavsiya  etiladigan mashq uch  

tarkib:   

a)  talab;   

b)  uning  oson  va  muvaffaqiyatli  bajarilishini  ta‟minlashga  

xizmat qiluvchi  tavsiya  yoki ko„rsatma;  

d) materialdan  iborat bo„lgani maqsadga  muvofiq.   

   Dastlab  o„qituvchi  nazoratida  bajariladigan  mashqlarni  ko„rib  chiqamiz. Metodikada  

ingliz tili  o„rganish  samaradorligini  oshirishda  o„qituvchi  nazorati, ya‟ni  mutaxassisning  

ko„magi,  yordami  va  xayrixohligini  ifodalovchi «Scaffolding»  (Havoza)  atamasi  keng  

qo„lanilmoqda.  Mazkur  atamaga  o„zbek tilining  izohli  lug„atida  «qurilish  yoki  ta‟mir  

ishlari  uchun  devor  yoniga  yog„och yoki  metalldan  qavat-qavat  qilib  ishlangan  

vaqtinchalik  qurilma»,  deb  ta‟rif berilgan.  Lekin  atamaning  ingliz  tilidagi muqobili  ot  va  

fe‟l  turkumiga  oid  so„z  bo„lib, uning ta‟rifi quyidagicha:   

-  n.  a temporary structure on the outside of a building, made of wooden  planks and 

metal poles, used by workmen while building, repairing, or cleaning the building  –  the 

materials used  in scaffolding (Oxford dictionary, Collins Cobuild dictionary, Oxford 

American Dictionary); 

Atama  Vigotskiy  tomonidan  qo„llanilmagan,  lekin  uning  «Eng  yaqin  rivojlanish  

zonasi»  nazariyasi  ma‟lum  topshiriqning  muvaffaqiyatli  bajarilishini ta‟minlash  maqsadiga  

yo„naltirilgan  o„qituvchi  va  o„quvchining  hamkorlikdagi faoliyatini  tashkil  etishning  

Scaffolding (Havozalash)  modelining  ishlab chiqilishiga asos bo„lgan. Ushbu model 

kompetensiyalarning egallanish jarayonini osonlashtirish,  ya‟ni  qiynchiliklarni  bartaraf  etish  

maqsadidagi  o„qituvchining o„quvchiga  beradigan  ko„magi,  yordami,  ma‟lum  topshiriqni  

bajarishda  duch  kelinishi  mumkin  bo„lgan  qiyinchiliklarning  oldini  oluvchi  pedagogik  

usuldir.  

Mazkur  atama  kompetensiyalar  egallanishini  ta‟minlashning  pedtexnologiyasi  

ma‟nosini ham ifodalaydi. Ya‟ni o„qituvchi:   

– takrorlash orqali o„quvchining javobini to„ldiradi (Yes, a big cow.);  

–  xatolarni  to„g„rilab  javobni  qayta  shakllantiradi, (Yes, a cow is a farm  

animal.);  

– o„quvchining eng yaqin rivojlanish zonasidan ozgina yuqori, lekin tushunarli tildan 

foydalanadi (Open the drawer. Take out the chopsticks.);  

–  tilning  tushunarli bo„lishini  ta‟minlash maqsadida  imo-ishora, yuz  ifodalari,  

jismoniy  harakatlar,  rasmlar  va  tovushlardan  (brm, brm  –  bus; ba, ba  -  sheep)  

foydalanadi,  real  nutq  vaziyatlarida  jonli  muloqot  modellarini  qo„llash  

imkoniyatidan  keng  foydalanadi  (Look, I am opening the thermos for you. It is really hard.);  

-  o„quvchining  eng  kichik  yutug„iga  ham  munosabat  bildiradi  (Very good, Madina! 

Nice job!); 

-  darsni  tashkil  etishda  nutq  namunalaridan  omilkorlik  bilan  foydalanadi (Zohida, 

give out the pencils. Open your books at page 7.);  

- o„zlashtirishga qiynalayotgan o„quvchi uchun savolni soddalashtiradi (Do you  like to 

play with your dog or your cat? Play with cat or dog? My cat. Good. You like to play with 

your cat.). 

   XX  asr  boshlarida  chet  el  auditoriyalarida  ingliz  tilidan  pragmatik  maqsadlarni 

ko„zlagan metodist G.Palmer almashtiriladigan jadvallar (Substitution  tables)  tizimini  ishlab  

chiqdi.  Har  bir  almashtiriladigan  jadval  muloqotda  ko„p uchraydigan  nutq  namunasidan  

iborat  bo„lib,  o„quvchi  jadvaldagi  gapda ma‟lum  vazifani bajaradigan so„zni xuddi shunday 

vazifani bajaradigan boshqa so„z bilan almashtirib, ko„p miqdorda yangi gaplar tuza olgan.  

Almashtiriladigan  jadvallar  o„quvchining  yangi  so„zlarni  eslab  qolishiga, tilning  

fonetik  tuzilishini  amaliy  o„rganishiga,  chet  tilda  fikr  ifodalash  usullarini o„zlashtirishiga  

yordam  bergan.  Biz  almashtiriladigan  jadvallardan  mashqlarning oson va muvaffaqiyatli 

bajarilishiga ko„maklashish vositasi sifatida  foydalanishga e‟tibor  qaratdik.   

1-rasm. Almashtiriladigan jadval (Substitution table) 

Chunki  almashtiriladigan  jadvallar:  gapirishni  osonlashtirishda, yozuvni  

osonlashtirishda;  o„rganilayotgan  chet  tilning  grammatik  parametrlariga  monand  gap  

tuzish  malaka  va  ko„nikmalarini  rivojlantirishga  yordamlashishda, tillararo  

interferensiyaning  oldini  olishda;  o„quvchining  o„qituvchi,  sherigi  va  til  materiali  bilan  

interaksiyaga  kirishishiga  yordamlashishda muhim  ahamiyat  kasb etadi. 

Masalan,  darsda  leksik  materialni  o„rganilishi  quyidagi  jadval  asosida  

osonlashtiriladi va uyga vazifa sifatida ota-ona va aka-ukalar haqida gaplar  tuzish va yozish 

topshirig„i beriladi :   

Ingliz tili  ta‟limining  dastlabki  bosqichlarida  struktural  nutq  bo„laklarini  va  ma‟lum  

talaffuz  elementlarini  almashtiriladigan  jadvallar  ko„magida  mashq qilish maqsadga 

muvofiqdir. 

Ingliz tili  o„qitish  amaliyotida  Scaffolding  mashq  bajarish  jarayonini  osonlashtirish  

va  mazkur  jarayonda  yuzaga  kelishi  mumkin  bo„lgan muvaffaqiyatsizlikning oldini olish 

maqsadida o„rnatiladi. Ushbu maqsadni amalga oshirishning samarador vositasi sifatida 

almashtiriladigan jadvallardan foydalanish  maqsadga muvofiqdir. Chunki  almashtiriladigan  

jadvallar  xato qilishdan qo„rqish sababli  vujudga  keladigan  jur‟atsizlanishning  oldini  oladi.  

O„quvchilar  o„zlarini himoyalangan  his  qilishadi.  Bu  esa  o„z  navbatida mashg„ulotlarni  

stressdan  xoli vaziyatda  o„tkazilishini  ta‟minlaydi.  Umuman  olganda,  xorijiy  

adabiyotlarda uchraydigan  scaffolding  atamasini  kompetensiyalar  egallanishini  ta‟minlash 

maqsadiga  yo„naltirilgan  pedagogik  yordam,  ko„mak  va  vosita  sifatida  tushunish 

mumkin. 

Dastlab tilga oid fonetik, leksik va grammatik kompetensiyalar egallanishiga xizmat  

qiluvchi  mashqlar  bajarilishini  osonlashtirish  haqida  fikr  yuritamiz. Ma‟lumki, uzluksiz 

ta‟lim tizimining chet  tillar bo„yicha davlat ta‟lim standarti va umumiy  o„rta  ta‟lim  

maktablari  uchun  ingliz  tili  o„quv  dasturiga  muvofiq boshlang„ich sinflarda ingliz tili 

o„qitishning asosiy amaliy maqsadi kommunikativ  kompetensiyaning  A1  darajada  

egallanishini  ta‟minlashdir.  Amaliy  maqsadga  lingvistik  (nutqiy  va  til),  sotsiolingvistik  

va  pragmatik kompetensiyalarning egallanishi orqali erishiladi.   

O„qituvchi  yoki  diktorga  taqlid  qilish  (choral repetation,  chain drill, repetition drill), 

so„zlarning shaklini o„zgartirib aytish (substitution drill), nuqtalar o„rniga mos (artikl, predlog, 

modal fe‟l, olmosh) so„z qo„yib gaplarni to„ldirish (fill in the gaps) mashqlari leksik, 

grammatik va fonetik kompetensiyalar egallanishida  muhim ahamiyatga ega.   

Nutq  namunasi  asosida  ingliz tili  o„qitish,  til  mashqlarini  nutq  amaliyoti  bilan  

bog„lash  va  og„zaki  nutqning  ilgarilashi  boshlang„ich  ta‟limda  ingliz  tilini o„qitishning 

metodologik  tamoyillari  sifatida  ko„rib  chiqildi.  Ingliz  tilida  og„zaki nutq  shaklini  

o„rgatishda  (ruhshunoslikda  «verbalizatsiya»  tamoyilida)  nutq namunasini o„zlashtirishdan 

ish boshlanadi.  

Kasb-hunar  ta‟limda  leksika,  grammatika va  talaffuz birliklarining  nutqiy 

namunalarda  o„zlashtirilishini  ommaviylashtirish  maqsadga  muvofiq  amallardan sanaladi.  

Jahon metodikasida  nutq  namunasi  ingliz tili o„qitish birligi  sifatida  tan olingan. (Turli 

mualliflar  ushbu  atamani  o„zlari  istagan  so„zlar  bilan  yuritishadi: struktura,  konstruksiya,  

model,  tipovoy  gap/jumla, lexical phrases, formulas, routines, pre-fabricated patterns, 

formulaic chunks, gambits, speech patterns, ready made sentences, prifabricated sentences, 

multiword lexical units,  lexical collocations, fixed/semi-fixed expressions,institutionalized 

utterances).   

Kommunikativ o„yin mashqlari  

Tadqiqotlardan ma‟lumki,  bolalar  taqlid  qilishdan,  takrorlash mashqlaridan  

zavqlanishadi.  Bundan  tashqari,  takrorlash  mashqlarida  o„quvchi  zo„riqmaydi. Chunki ular 

o„zlarini xavfsiz va xotirjam his qilishadi. Ushbu vaziyatda o„qituvchi buyumlar  joyini 

almashtirib, masalan, sumkani polga, kitobni parta ustiga qo„yish orqali  mashqni  oson  va  

muvaffaqiyatli  bajarilishini  havozalaydi.  Bunda  tildan foydalanish  uchun  real  maqsad  

paydo  bo„ladi  va  o„quvchilar  leksik  hamda grammatik til materialini nafaqat mazmunli 

kontekstda qo„llash, balki leksik birlik va  grammatik  hodisaning qanday ma‟no  anglatishini  

ham mustaqil  fahmlab olish imkoniyatiga ega bo„ladilar. Buning uchun mashq kommunikativ  

tus olishi  lozim  bo„ladi. Masalan:  

T:  What is on the table?  

Ps:  A book  

T:  Yes, a book is on the table. What is on the floor?  

Ps:  A bag.  

T:  Yes, a bag is on the floor. Where is the bag?  

Ps:  On the floor.  

T:  Yes, the bag is on the floor. Where is the book?  

Ps:  The book is on the floor. 

Guessing o„yin mashqlarida  ham kommunikatsiya  sodir bo„lishiga  erishish  mumkin. 

Masalan, I am thinking of a pupil? He is wearing blue jeans? Is he Nodir? No. He is taller than 

Nodir.  

Ma‟lumki,  kommunikativ  yondashuv  ingliz tili  real  mazmunli  va  ma‟noli muloqot  

qilish  jarayonida  o„rganiladi,  degan  nazariyaga  asoslanadi.  Qachonki o„rganuvchilar  jonli  

kommunikatsiya  va  interaksiyaga  qamrab  olinsa,  ular  til o„rganish  uchun  tabiiy  

strategiyalaridan  foydalanadilar  va  bu  ularga  til  o„rganish jarayonida  tildan  foydalanish  

imkonini  beradi.  Mutaxassislarning  fikricha, kommunikatsiya va interaksiya sodir bo„lishini  

ta‟minlovchi mashqlar tuzishda:  

a) kommunikativlik  (ingliz tili  jonli kommunikatsiya va  interaksiya sodir bo„lganida 

o„rganiladi);   

b)  vazifaviylik  (ingliz tili  undan  foydalanib  aniq  vazifa  bajarish jarayonida  

o„rganiladi);   

d)  tushunarlilik  va ma‟nolilik  (ingliz tili  o„quvchi  uchun tushunarli  bo„lganida  va  

ma‟no  anglatganida  o„rganiladi)  tamoyillarini  hisobga olish lozim. 

Innovatsion pedagogik texnologiyalar o'quvchilarni qiziqishlarini oshiradi, o'quv 

jarayonini interaktiv qiladi va o'quvchilarning o'zlarini tilga qo'yishlarini oshiradi. Ularning 

qo'llanishi o'quvchilarning motivatsiyasini oshiradi.  

